Նախագիծ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

ՙ       ՚ ----------- 2013 թվականի N     -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 12-Ի 
N 443-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2012 թվականի ապրիլի 12-ի  <<Հայաստանի Հանրապետության ռազմական արդյունաբերության համակարգի բարեփոխումների և զարգացման հայեցակարգից բխող միջոցառումների ծրագիրը հաստատելու մասին>> N 443-Ն որոշման 1-ին կետով հաստատված հավելվածի  2-րդ, 5-րդ, 11-րդ, 15-րդ և 18-րդ կետերի 5-րդ սյունակներում՝ <<01.12.2012թ.>> բառը փոխարինել <<01.06.2013թ.>> բառով, 12-րդ   կետի  <<01.03.2013թ.>>  և 13-րդ կետի  <<01.12.2012թ.>>  բառերը  փոխարինել <<մշտապես>> բառով: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ պաշտպանության նախարար՝

Ս.Օհանյան
ՀԻՄՆԱՎՈՐՈՒՄ
<<Հայաuտանի Հանրապետության կառավարության 2012 թվականի ապրիլի 12-ի
  N 443-Ն որոշման մեջ փոփոխություն կատարելու մասին>> ՀՀ կառավարության 
որոշման նախագծի ընդունման
Որոշման նախագծի ընդունումը պայմանավորված է այն հանգամանքով, որ ս.թ. նոյեմբեր ամսին շահագրգիռ պետական մարմիններին է ուղարկվել <<Ռազմարդյունաբերության մասին>> ՀՀ օրենքի, ՀՀ ՊՆ ռազմարդյունաբերության պետական ոչ առևտրային միավորիչ կազմակերպության, ՀՀ կառավարությանն առընթեր ռազմարդյունաբերական հանձնաժողովի կանոնադրության, ՌԱՀ կազմակերպությունների համախմբված գրանցման անցկացման վերաբերյալ ՀՀ օրենքների, <<Ռազմական ռեգիստր>> կամավոր սերտիֆիկացման համակարգ ստեղծողների իրավունքների ուժի մեջ մտնելու և նրա կոորդինացման համագործակցության կազմակերպման վերաբերյալ համաձանագրի նախագծերը:

ՀՀ էկոնոմիկայի նախարարությունը և ՀՀ գիտությունների ազգային ակադեմիան գտնում են, որ նախագծերը հույժ կարևոր են և ՀՀ-ում չունեն նախադեպ, դրանց քննարկումը ծավալային առումով ժամանակ է պահանջում, որի համար անհրաժեշտ է ստեղծել միջգերատեսչական աշխատանքային խումբ: Ժամկետի երկարաձգումը հնարավորություն կտա ստանալ բոլոր շահագրգիռ գերատեսչությունների կարծիքները, կազմակերպել համատեղ քննարկումներ, ստեղծել միջգերատեսչական աշխատանքային խումբ և ապահովել միջոցառման կատարումը:
ՏԵՂԵԿԱՆՔ
<<Հայաuտանի Հանրապետության կառավարության 2012 թվականի ապրիլի 12-ի
  N 443-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
<<Հայաuտանի Հանրապետության կառավարության 2012 թվականի ապրիլի 12-ի
  N 443-Ն որոշման մեջ փոփոխություն կատարելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

Որոշման նախագծի ընդունումը 2013 թվականի ՀՀ պետական բյուջեում փոփոխություններ կատարելու անհրաժեշտություն չի առաջացնում:

